
A U R K I B I D E A

E SAILA:
Jabeldurak, mozioak eta adierazpen politikoak:

—Jabeldura, Gobernuak abeltzaintzako ustiategi estentsiboen eta basa faunaren bizikidetzari buruz darabilen
politikari buruzkoa, Aralar parlamentu-taldeak egina (3. or.).

—Jabeldura, Toki Administrazio Departamentuak hiri hondakin solidoak bildu eta tratatzeari, tratatzeko plan-
tei eta zabortegiak ixteari buruz darabilen politikari buruzkoa, Aralar parlamentu-taldeak egina (3. or.).

—Mozioa. Horren bidez, Nafarroako Gobernua premiatzen da gizarte eragileekin batera lan osasunari
buruzko plan bat taxutu eta onets dezan. Izquierda Unida de Navarra-Nafarroako Ezker Batua parlamentu-
taldeak aurkeztu du (4. or.).

—Mozioa. Horren bidez, Nafarroako Gobernua premiatzen da labore ohikoak, ekologikoak eta genetikoki
eraldatuak aldi berean egoteari buruzko azterlan bat egin dezan. Lurraldearen Antolamendu, Etxebizitza
eta Ingurumen Batzordeak bazter utzia (5. or.).

F SAILA:
Galderak:

—Galdera, Nafarroako Gobernuko lehendakaria egiten ari den adierazpenei buruzkoa, foru parlamentari
Félix M.ª Taberna Monzón jaunak egina (6. or.).

—Galdera, ikasle etorkinak ikastetxe publiko eta pribatuetan banatzeko irizpideei buruzkoa, foru parlamen-
tari Maiorga Ramirez Erro jaunak egina (7. or.).

—Galdera, Ultzamako bide-sareari buruzkoa, foru parlamentari Maiorga Ramirez Erro jaunak egina (7. or.).
—Galdera, Nafarroako Gobernuak Soria-Castejón trenbidearen gutxieneko mantentze lanak bermatze aldera

egin dituen urratsei buruzkoa, foru parlamentari Maiorga Ramirez Erro jaunak egina (8. or.).
—Galdera, doktoratu ondoko laguntzen deialdia ebazten duen Unibertsitateetarako eta Hizkuntza Politikara-

ko zuzendari nagusiaren 66/2006 Ebazpenari buruzkoa, foru parlamentari Miguel José Izu Belloso jaunak
egina (9. or.).

—Galdera, zenbait ikastetxe eraiki eta berritze aldera obrak egiteko premiari buruzkoa, foru parlamentari
Maiorga Ramirez Erro jaunak egina (10. or.).

—Galdera, “Erresuma baten aroa” izeneko erakusketa bisitatu duen Nafarroako ikastetxe eta unibertsitatee-
tako ikasle kopuruari buruzkoa, foru parlamentari Helena Berruezo Valencia andreak egina (11. or.).

—Galdera, Gobernuak Lekarozko kaputxinoen ikastetxe izandakoa erosi izanari buruzkoa, foru parlamentari
José Luis Etxegarai Andueza jaunak egina (11. or.).

—Galdera, Lekarozko kaputxinoen ikastetxe izandakoa erosteko arrazoiei buruzkoa, foru parlamentari Mai-
orga Ramirez Erro jaunak egina (12. or.).

—Galdera, herritarrei administrazioak jadanik badituen datuak eta agiriak ez eskatzeko administrazio-proze-
durak berrikusteari buruzkoa, foru parlamentari Miguel José Izu Belloso jaunak egina (13. or.).

G SAILA:
Txostenak, deialdiak eta Parlamentuko informazioa:

—Deialdia, Nafarroako Parlamentuan gelazainak aldi baterako kontratatzeko hautagaien zerrenda egitekoa
(15. or.).

—Nafarroako Parlamentuko Mahaiaren erabakia, 2006ko maiatzaren 29koa, egoitzaren garbiketarako lehia-
keta publikorako deialdia egiten duena. Akats zuzenketa (19. or.).

E saila:
JABELDURAK, MOZIOAK ETA ADIERAZPEN POLITIKOAK

Jabeldura, Gobernuak abeltzaintzako ustiategi estentsiboen eta basa fau-

naren bizikidetzari buruz darabilen politikari buruzkoa.

ARALAR PARLAMENTU-TALDEAK EGINA

Nafarroako Parlamentuko Mahaiak, 2006ko
ekainaren 26an egindako bilkuran, Aralar parla-
mentu-taldeak Gobernuak abeltzaintzako ustiategi
estentsiboen eta basa faunaren bizikidetzari buruz
darabilen politikari buruz aurkeztu zuen jabeldura-
ren biderapena onestea erabaki zuen. Legebiltza-
rreko Erregelamenduko 180. artikuluan ezarritako-
arekin bat, Nafarroako Parlamentuko Aldizkari
Ofizialean argitara dadin agindu dut.

Iruñean, 2006ko ekainaren 26an

Lehendakaria: Rafael Gurrea Induráin

JABELDURAREN TESTUA

Aralar parlamentu-taldeko foru parlamentari
Patxi Zabaleta Zabaleta jaunak, Legebiltzarreko

Erregelamenduko 180. artikuluak ezarritakoari
jarraikiz, jabeldura hau aurkeztu dio Nafarroako
Gobernuko Ingurumen, Lurraldearen Antolamendu
eta Etxebizitza kontseilariari, eta tramitatzeko onar
dezala eskatzen dio Nafarroako Parlamentuko
Mahaiari.

Gobernuak abeltzaintzako ustiategi estentsibo-
en eta basa faunaren bizikidetzari buruz darabilen
politikari buruzkoa.

Hortaz, Nafarroako Parlamentuko Mahaiari
eskatzen diot jabeldura hau aurkeztutzat jo eta
behar bezala tramita dezan.

Iruñean, 2006ko ekainaren 22an

Eleduna: Patxi Zabaleta Zabaleta

Jabeldura, Toki Administrazio Departamentuak hiri hondakin solidoak

bildu eta tratatzeari, tratatzeko plantei eta zabortegiak ixteari buruz

darabilen politikari buruzkoa.

ARALAR PARLAMENTU-TALDEAK EGINA

Nafarroako Parlamentuko Mahaiak, 2006ko
ekainaren 26an egindako bilkuran, Aralar parla-
mentu-taldeak Toki Administrazio Departamentuak
hiri hondakin solidoak bildu eta tratatzeari, trata-
tzeko plantei eta zabortegiak ixteari buruz darabi-
len politikari buruz aurkeztu zuen jabelduraren
biderapena onestea erabaki zuen. Legebiltzarreko
Erregelamenduko 180. artikuluan ezarritakoarekin
bat, Nafarroako Parlamentuko Aldizkari Ofizialean
argitara dadin agindu dut.

Iruñean, 2006ko ekainaren 26an

Lehendakaria: Rafael Gurrea Induráin

JABELDURAREN TESTUA

Aralar parlamentu-taldeko foru parlamentari
Patxi Zabaleta Zabaleta jaunak, Legebiltzarreko
Erregelamenduko 180. artikuluak ezarritakoari
jarraikiz, jabeldura hau aurkeztu dio Nafarroako
Gobernuko Toki Administrazioko kontseilariari, eta
tramitatzeko onar dezala eskatzen dio Nafarroako
Parlamentuko Mahaiari.

Departamentuak hiri hondakin solidoak bildu
eta tratatzeari, tratatzeko plantei eta zabortegiak
ixteari buruz darabilen politikari buruzkoa.



Hortaz, Nafarroako Parlamentuko Mahaiari
eskatzen diot jabeldura hau aurkeztutzat jo eta
behar bezala tramita dezan.

Iruñean, 2006ko ekainaren 22an

Eleduna: Patxi Zabaleta Zabaleta

Mozioa. Horren bidez, Nafarroako Gobernua premiatzen da gizarte eragi-

leekin batera lan osasunari buruzko plan bat taxutu eta onets dezan.

IZQUIERDA UNIDA DE NAVARRA-NAFARROAKO EZKER BATUA PARLAMENTU-TALDEAK AUR-
KEZTU DU

Izquierda Unida de Navarra-Nafarroako Ezker
Batua parlamentu-taldeak ondoko mozioa aurkez-
tu du: “Nafarroako Gobernua premiatzen da gizar-
te eragileekin batera lan osasunari buruzko plan
bat taxutu eta onets dezan”.

Nafarroako Parlamentuko Mahaiak, 2006ko
ekainaren 26an egindako bilkuran, erabaki zuen
aurkeztutako mozioa tramitera onartzea, Nafarroa-
ko Parlamentuko Aldizkari Ofizialean argitara
dadin agintzea eta haren eztabaida eta bozketa
Osoko Bilkuran egitea. Erregelamenduko 193. arti-
kuluan ezarritakoarekin bat, parlamentu-taldeek
eta foru parlamentariek zuzenketak aurkeztu ahal-
ko dituzte, eztabaidari ekiteko bilkura-egunaren
aurrekoaren eguerdiko hamabiak baino lehen.

Iruñean, 2006ko ekainaren 26an

Lehendakaria: Rafael Gurrea Induráin

MOZIOAREN TESTUA

Izquierda Unida de Navarra-Nafarroako Ezker
Batua parlamentu-taldeak, Biltzarreko Erregela-
menduko 180. artikuluan xedatuaren babesean,
ondoko mozioa aurkeztu du hurrengo Osoko Bil-
kuran eztabaidatu eta bozkatzeko.

Hamar urte bete dira Laneko arriskuen preben-
tzioari buruzko Legeak indarra hartu zuenetik, eta
egia bada ere prebentzioaren kultura lantokietan
ezartzeko bidean eta laneko arriskuen aurkako
ekintzetan aurrerapausoak eman direla, argi dago,
era berean, inolaz ere ezin dugula esan emaitza
onak lortu direnik.

Azken hamar urte hauetan, Espainian zortzi
milioi langilek baino gehiagok izan dute lan istripu-
ren bat beren lanaldian, eta 10.500 langile inguru
hil dira egoera horretan. Europako buruan gaude
lan istripuetan.

Eta Nafarroan, 1999tik izan diren aurrerapenak
gorabehera, 125.000 langile inguruk izan dute lan
istripuren bat, eta horietatik 180 hil dira.

2005ean, Nafarroan 30 langile hil dira lanare-
kin loturiko arrazoiak direla medio (16 in itinere);
horrek esan nahi du % 75eko igoera gertatu dela
2004ko 19 heriotzekin (11 in itinere) alderatuz
gero.

Zenbateko horiek argi erakusten dute ez dela
nahikoa lan istripuen aurka orain arte egin dena.
Badirudi argi dagoela ekintza batzuk indartu egin
behar direla, eta beste batzuk ere abiarazi beharra
dagoela.

Ekainaren 10eko 689/2005 Errege Dekretuak
gaitasuna ematen die autonomia erkidegoei tekni-
kari baimenduak gaitzeko ikuskapen lan osagarri-
etan ari daitezen. Beste autonomia erkidego
batzuek sendo bultzatu dute bide hori, baina badi-
rudi Nafarroako Gobernuak, momentuz, alde bate-
ra utzi duela aukera hori eta ez duela inongo foru
dekreturik onetsi neurri hori aplikatzeko.

Kataluniak urtarrilaren 31ko 12/2006 Dekretua
onetsia du, zeinaren bidez arautzen baitira Katalu-
niako Generalitateko langile teknikoek enpresetan
eta lantokietan segurtasun eta osasun baldintzak
egiaztatzeko eginkizunetan aritu ahal izateko iza-
nen dituzten gaikuntza-baldintzak eta -prozedura.

Nafarroan ere posiblea da foru erkidegoko tek-
nikariak gaitzea ikuskapen lan osagarriak egin
ditzaten, 689/2005 Errege Dekretuan ezarritakoari
jarraituz (Nafarroan 10 inspektore eta inspektore-
orde inguru dauzkagu).

Jorra litekeen beste bide bat da enpresen eta
sindikatuen parte-hartzearekin, mugikortasun plan
bat diseinatzea, industrialdeetara garraio publikoa-
rekin iristea bideratzeko.

Halaber, komenigarria litzateke erakundeen
arteko akordio bat bultzatzea, justizia administra-
zioaren, lan eta gizarte segurantzako administra-
zioaren eta Nafarroako Gobernuaren artean, eta
eragile ekonomiko eta sozialekin, arlo honetan
ardura eta eskumenak dauzkaten alde guztiak
koordinatzeko.



Hori dela-eta, IUN/NEBren parlamentu-taldeak
ondoko erabaki-proposamena aurkeztu du:

Nafarroako Parlamentuak Nafarroako Gober-
nua premiatzen du gizarte eragileekin batera lan
osasunari buruzko plan bat taxutu eta onets
dezan. Plan horrek honakoak jasoko ditu:

a) Foru erkidegoan behar adina lan ikuskape-
naren arloko teknikari laguntzaile gaitzea, Laneko
arriskuen prebentzioari buruzko Legean ezarritako
kontrol lanak sendotzeko.

b) Industrialdeetara eta lantokietara garraio
publikoan joan ahal izateko mugigarritasun plan
bat prestatu eta bete dezan.

c) Erakundeen arteko akordio bat sinatu eta
gara dezan, justizia administrazioaren, lan eta
gizarte segurantzako administrazioaren eta Nafa-
rroako Gobernuaren artean, eta eragile ekonomiko
eta sozialekin, arlo honetan ardura eta eskumenak
dauzkaten alde guztiak koordinatzeko.

Iruñean, 2006ko ekainaren 20an

Eleduna: José Miguel Nuin Moreno

Mozioa. Horren bidez, Nafarroako Gobernua premiatzen da labore ohiko-

ak, ekologikoak eta genetikoki eraldatuak aldi berean egoteari buruz-

ko azterlan bat egin dezan.

LURRALDEAREN ANTOLAMENDU, ETXEBIZITZA ETA INGURUMEN BATZORDEAK BAZTER
UTZIA

Socialistas del Parlamento de Navarra parla-
mentu-taldeak ondoko mozioa aurkeztu zuen:
“Nafarroako Gobernua premiatzen da labore ohi-
koak, ekologikoak eta genetikoki eraldatuak aldi
berean egoteari buruzko azterlan bat egin dezan”.

Legebiltzarreko Lurraldearen Antolamendu,
Etxebizitza eta Ingurumen Batzordeak, 2006ko

ekainaren 27an egindako bileran, erabaki zuen
aurkeztutako mozioa bazter tzea. Mozio hori
2006ko ekainaren 12ko 57. Nafarroako Parlamen-
tuko Aldizkari Ofizialean argitaratu zen.

Iruñean, 2006ko ekainaren 28an

Lehendakaria: Rafael Gurrea Induráin

F saila:
GALDERAK

Galdera, Nafarroako Gobernuko lehendakaria egiten ari den adierazpenei

buruzkoa.

FORU PARLAMENTARI FÉLIX M.ª TABERNA MONZÓN JAUNAK EGINA

Nafarroako Parlamentuko Mahaiak, 2006ko
ekainaren 26an egindako bilkuran, erabaki zuen
tramitera onartzea Nafarroako Gobernuko lehen-
dakaria egiten ari den adierazpenei buruz foru
parlamentari Félix M.ª Taberna Monzón jaunak
egindako galdera. Galdegileak eskatu du Osoko
Bilkuran ahozko erantzuna eman dakion.

Erabaki hori betetzeko, Nafarroako Parlamen-
tuko Aldizkari Ofizialean argitara dadin agindu dut.

Iruñean, 2006ko ekainaren 26an

Lehendakaria: Rafael Gurrea Induráin

GALDERAREN TESTUA

Izquierda Unida de Navarra-Nafarroako Ezker
Batua parlamentu-taldeko foru parlamentari Felix
Taberna Monzonek, Nafarroako Parlamentuko
Erregelamenduan xedatuaren babesean, honako
galdera hau egin du, Nafarroako Gobernuko
lehendakariak hurrengo Osoko Bilkuran ahoz
erantzun dezan:

Berriro, foru parlamentari hau ikusten ari da
nola sartu den Nafarroako Gobernua hauteskunde
kanpainan. Zalapartaka sartu ere. Ez inaugurazio-
en bidez, halakorik izan bada ere, alderdien arteko
eztabaidak piztuz baizik. Egun batean, eledunak

arrabioaren moduan ibiltzea leporatu zion lider
sindikal bati; beste egun batean, lehendakariak
bake prozesua gerarazteko eskatu zuen, Parla-
mentuari kontsultatu ere gabe; beste batean,
iskanbilak haizatu eta bultzatu ditu; eta, azkenik,
alderdi bateko hautagaien aukeraketa bezalako
barneko gai batean sartu du muturra.

Parlamentari honen iritziz, Gobernuaren jarrera
politiko hau, eta batez ere lehendakariarena, guz-
tiz bitxia da. Berriki hauteskundeetan galtzaile
atera zen Italiako Gobernuko lehendakariarekin
baizik ezin da alderatu, berari botoa ematen ez
ziotenak iraindu baitzituen. Gobernu-lana zuhurta-
sunez, besteak errespetatuz eta guztien interesa
zainduz gauzatu behar da. Hori dela eta, arbuiatu
egiten dugu gobernu honek hartu duen profila.
Profil oldarkorra, kalapitatsua eta askotan errespe-
tugabea. Gobernuaren diskurtso politikoa supiztai-
lea da guztiz.

Hori dela-eta, galdera honi erantzutea nahi dut:

Lehendakariak legegintzaldia bukatu ar te
jarraitu behar al du orain artekoen moduko adie-
razpenak egiten? Uste al du bide politiko hori
zuzena dela gobernuan jarraitu ahal izateko?

Iruñean, 2006ko ekainaren 26an

Foru parlamentaria: Félix Taberna Monzón



Nafarroako Parlamentuko A.O. / VI. legegintzaldia 66. zk. / 2006ko ekainaren 30a

7

Galdera, ikasle etorkinak ikastetxe publiko eta pribatuetan banatzeko iriz-

pideei buruzkoa.

FORU PARLAMENTARI MAIORGA RAMIREZ ERRO JAUNAK EGINA

Nafarroako Parlamentuko Mahaiak, 2006ko
ekainaren 26an egindako bilkuran, erabaki zuen
tramitera onartzea foru parlamentari Maiorga
Ramirez Erro jaunak egindako galdera, ikasle
etorkinak ikastetxe publiko eta pribatuetan bana-
tzeko irizpideei buruzkoa. Galdegileak idatzizko
erantzuna eskatu du.

Erabaki hori betetzeko, Nafarroako Parlamen-
tuko Aldizkari Ofizialean argitara dadin agindu dut.

Iruñean, 2006ko ekainaren 26an

Lehendakaria: Rafael Gurrea Induráin

GALDERAREN TESTUA

Eusko Alkartasuna parlamentu-taldeko foru
parlamentari Maiorga Ramirez Erro jaunak, Lege-
biltzarreko Erregelamenduko 184. artikuluaren eta
hurrengoen babesean, honako galdera hau egin
dio Nafarroako Gobernuko Hezkuntza Departa-
mentuari, idatziz erantzun diezaion.

Behin matrikulazio epea iragan denean eta
ezagututa ikastetxe publikoetan etorkinak pilatzea-
ri buruz egin diren adierazpenak, esan dezakegu
banaketan desoreka handia antzeman dela:

Foru parlamentari honek hauxe jakin nahi du:

– Proportzioan, zenbat ikasle etorkin daude
ikastetxe publikoetan eta zenbat pribatuetan?
Datuak herrien, hizkuntza ereduaren eta ikastetxe-
aren arabera zehaztuta ematea nahi dugu.

– Zein irizpide erabiltzen dira haur etorkinak
banatzeko?

– Zein neurri hartzen ari da Nafarroako Gober-
nuko Hezkuntza Departamentua gizarteratze ego-
kia bermatzeko eta haustura sozialak saihesteko?

Iruñean, 2006ko ekainaren 16an

Foru parlamentaria: Maiorga Ramirez Erro

Galdera, Ultzamako bide-sareari buruzkoa.

FORU PARLAMENTARI MAIORGA RAMIREZ ERRO JAUNAK EGINA

Nafarroako Parlamentuko Mahaiak, 2006ko
ekainaren 26an egindako bilkuran, erabaki zuen
tramitera onartzea foru parlamentari Maiorga
Ramirez Erro jaunak egindako galdera, Ultzama-
ko bide-sareari buruzkoa. Galdegileak idatzizko
erantzuna eskatu du.

Erabaki hori betetzeko, Nafarroako Parlamen-
tuko Aldizkari Ofizialean argitara dadin agindu dut.

Iruñean, 2006ko ekainaren 26an

Lehendakaria: Rafael Gurrea Induráin

GALDERAREN TESTUA

Eusko Alkartasuna parlamentu-taldeko foru
parlamentari Maiorga Ramirez Erro jaunak, Lege-
biltzarreko Erregelamenduko 184. artikuluaren eta
hurrengoen babesean, honako galdera hau egin
dio Nafarroako Gobernuko Hezkuntza Departa-
mentuari, idatziz erantzun diezaion.

Ultzamako errepideen sarea itxuraz ongi kon-
tserbaturik dago, berriki asfaltoa bota baita. Itxura
hona dauka, esan bezala, baina horrekin ez dira
segurtasun arazoak konpontzen: errepidearen
estutasuna, aspalditik gutxi zuzendu den edo
batere zuzendu ez den geometria (bihurgune erra-
dio beldurgarriak), segurtasun elementuen (ispilu-
ak) falta bidegurutzeetan eta abar.

Ultzaman zehar bidaia egitea nahikoa da gune
beltz ugari aurkitzeko; esate baterako, Iraizozko
bidegurutzea (Stop), 90o-ko angelua, datozen ibil-
gailuentzako ispilurik ez duena; gauza bera gerta-
tzen da Larraintzarren, NA-411 eta NA-4169 erre-
pideen elkargunean, non, gainera, landare hesi
bat baitago, ikusmira zailtzen duena; Eltzaburuko
bidegurutzea, errepidera sartzen laguntzeko ispi-
lurik ez duena; Arraizko zeharbidea, 90o-ko bi
bihurgune ispilurik gabe dituena...

Laburbilduz, Ultzamako errepideetan akats
nabarmenak daude segurtasunaren aldetik, eta



akats horiek istripuak ekar ditzakete. Askotan
marruskadurak edo txapa kolpe hutsak izaten dira,
baina egunen batean ondorioak larriagoak izanen
dira.

Egoera hori ikusirik, Eusko Alkartasuna parla-
mentu-taldeak hauxe jakin nahi du:

1.- Aurreikusi al du Nafarroako Gobernuak
hobekuntza lanak egitea Ultzamako errepideen

sarean? Baiezkoan, zer lan eginen dira?

2.- Nafarroako Gobernuak asmorik ba al du
leku horretako bidegurutze arriskutsuei konponbi-
dea emateko, ispiluak jarriz nahiz bestelako neurri-
ak hartuz?

Iruñean, 2006ko ekainaren 16an

Foru parlamentaria: Maiorga Ramirez Erro

Galdera, Nafarroako Gobernuak Soria-Castejón trenbidearen gutxieneko

mantentze lanak bermatze aldera egin dituen urratsei buruzkoa.

FORU PARLAMENTARI MAIORGA RAMIREZ ERRO JAUNAK EGINA

Nafarroako Parlamentuko Mahaiak, 2006ko
ekainaren 26an egindako bilkuran, erabaki zuen
tramitera onartzea foru parlamentari Maiorga
Ramirez Erro jaunak egindako galdera, Nafarroa-
ko Gobernuak Soria-Castejón trenbidearen gutxi-
eneko mantentze lanak bermatze aldera egin
dituen urratsei buruzkoa. Galdegileak idatzizko
erantzuna eskatu du.

Erabaki hori betetzeko, Nafarroako Parlamen-
tuko Aldizkari Ofizialean argitara dadin agindu dut.

Iruñean, 2006ko ekainaren 26an

Lehendakaria: Rafael Gurrea Induráin

GALDERAREN TESTUA

Eusko Alkartasuna parlamentu-taldeko foru
parlamentari Maiorga Ramirez Erro jaunak, Lege-
biltzarreko Erregelamenduaren 184. artikuluaren
eta hurrengoen babesean, honako galdera hau
egin dio Nafarroako Gobernuari, idatziz erantzun
diezaion.

1996ko abenduaren 1ean azken bidaia egin
zuen Soria-Castejón linea egiten zuen bidaztien
trenak; harrezkeroztik, Fitero, Cintruénigo eta
Corella herriek trenbide zerbitzua galdu zuten.
Garai hartan, Nafarroako Gobernuak ez zuen
ezertxo ere esan kexatzeko, eta, ez zuen, noski,
negoziatu nahi izan Renferekin zerbitzuak iraun
zezan dirulaguntzaren baten truke. Lehenago ere,
gutxi inporta izan zion Nafarroako Gobernuari

Renfek ezarritako ordutegia erabat alferrekoa iza-
tea nafarren interesentzat.

Une horretatik aurrera, trenbidea erabat utzia
egon da. Nafarroako Gobernuak ez du inoiz ere
exijitu azpiegitura hori zirkulatzeko moduan ego-
tea, eta gainera linea hori ofizialki irekita egon da,
nahiz eta trafikorik eduki ez.

Utzikeria egoera horretaz gainera, aurreko
urtean trenbide azpiegituren arduradunak lineak
mapatik kendu ditu.

Foru parlamentari honek hauxe jakin nahi du

1.- Egin al du Nafarroako Gobernuak azken
hamar urte hauetan urratsen bat Renfen eta gaur
egun trenbide azpiegituren arduradunarekin, azpi-
egituraren gutxieneko mantentzea bermatzeko?

2.- Egin al du Nafarroako Gobernuak urratsen
bat trenbide azpiegituren arduradunarekin linea
hori administratzaile horren azpiegituren mapatik
ken ez dezaten?

3.- Aurreikusia ote du Nafarroako Gobernuak
trenbide azpiegituren arduradunarekin edo Susta-
pen Ministerioarekin urratsen bat egitea galera
hori berdintzeko eta aipatu linea trenbide zirkula-
zioa izateko moduan uzteko, betiere XXI. mendea-
ri dagokion bezala?

Iruñean, 2006ko ekainaren 19an

Foru parlamentaria: Maiorga Ramirez Erro

Galdera, doktoratu ondoko laguntzen deialdia ebazten duen Unibertsitate-

etarako eta Hizkuntza Politikarako zuzendari nagusiaren 66/2006

Ebazpenari buruzkoa.

FORU PARLAMENTARI MIGUEL JOSÉ IZU BELLOSO JAUNAK EGINA

Nafarroako Parlamentuko Mahaiak, 2006ko
ekainaren 26an egindako bilkuran, erabaki zuen
tramitera onartzea foru parlamentari Miguel José
Izu Belloso jaunak egindako galdera, doktoratu
ondoko laguntzen deialdia ebazten duen Uniber-
tsitateetarako eta Hizkuntza Politikarako zuzenda-
ri nagusiaren 66/2006 Ebazpenari buruzkoa. Gal-
degileak idatzizko erantzuna eskatu du.

Erabaki hori betetzeko, Nafarroako Parlamen-
tuko Aldizkari Ofizialean argitara dadin agindu dut.

Iruñean, 2006ko ekainaren 26an

Lehendakaria: Rafael Gurrea Induráin

GALDERAREN TESTUA

Izquierda Unida de Navarra-Nafarroako Ezker
Batua parlamentu-taldeko eledun José Miguel
Nuin Morenok, Legebiltzarreko Erregelamenduan
xedatuaren babesean, honako galdera hau egin
du Nafarroako Gobernuak idatziz erantzun dezan.

Unibertsitateetarako eta Hizkuntza Politikarako
zuzendari nagusiaren 66/2006 Ebazpenaren bitar-
tez, Nafarroako Gobernuak doktoratu ondoko
laguntzen deialdiari dagozkion bekak eman ditu.

Deialdiak, 16. artikuluan, ezartzen du oinarrie-
tan xedaturik ez dagoen orotan dirulaguntzak
eman, kudeatu eta kontrolatzeko araubide oroko-
rra ezarri zuen 8/1997 Foru Legea aplikatuko dela;
arau horrek, 3. artikuluan dio dirulaguntzak emate-
ko ondoko printzipioei jarraituko zaiela: publizita-
tea, lehia eta objektibotasuna.

Bada, 66/2006 Ebazpenaren aurkako gora
jotzeko helegitea aurkeztu da, laguntzak emateko
prozeduran objektibotasun printzipioa urratzen
delakoan.

Deialdiaren arabera, 15 puntura arte baloratu-
ko da “ikerketak garapen zientifiko, tekniko, ekono-
miko edota humanistikorako interesa eta egokita-
suna”. Espedienteak Nafarroako Gobernuko
departamentuek ebaluatu eta puntuatzen dituzte.

Irizpide hori ebaluatzerakoan, gizarte zientzien
arloan, aurreko urteetako deialdietan behin eta
berriz gertatu da Lehendakaritza Departamentuak
emandako puntuazio guztietan 15 puntutatik 0
puntu edo puntu bat baizik ez dela eman.

Eta oso deigarria da gainerako departamentu-
etan irizpide horri buruz emandako puntuazioen
batez bestekoa 10,8 dela.

Lehendakaritza Departamentuko ebaluatzaile-
ak behin eta berriz eman dituen zero eta bateko
puntuazioak eta gainerako departamentuetako
ebaluatzaileek emandako puntuazioak ikusita,
badirudi argi dagoela Lehendakaritza Departa-
mentuko ebaluatzailearen irizpideak nabarmen
ezberdinak direla gainerako departamentuetako
ebaluatzaileek erabiltzen dituztenen aldean, eta,
hartara, prozeduraren objektibotasunaren printzi-
pioa urratzen ari dela.

Objektibotasunaren printzipio nagusia betetzen
ari ez den beste elementu bat curriculumen balo-
razioa da, zeina, deialdiaren arabera 15 puntura
artekoa izanen baita. 15 puntu horiek hiru ataletan
banatzen dira: argitalpenak, bost puntura arte;
ikerketa proiektuak, bost puntura arte, eta bestela-
ko merezimenduak bost puntura arte.

Curriculumen lehen ebaluazioa ez du Nafarro-
ako Gobernuak egiten, baizik eta Ebaluaziorako
Agentzia Nazionalak (Madrilen du egoitza).

Eta hemen berriz agertzen da ebaluaziorako
irizpide adostu eta uniformeen falta; Ebaluaziorako
Agentzia Nazionaleko ebaluatzaileetako bakoitzak
bere irizpideak dauzka curriculumei puntuazioa
jartzeko (puntuazioak ere ez dira azalduta ager-
tzen, hau da, oinarrietan bildutako hiru atalen ara-
bera zehaztuta).

Ebaluaziorako Agentzia Nazionalaren ebalua-
zioak ez dira lotesleak Nafarroako Gobernuaren-
tzat; horrenbestez, departamentuak haiek onartu
ala aldatu ahal dituzte. Eta honetaz ari garela, ez
da ezagutzen, ezta ere, zein irizpide duen depar-
tamentu bakoitzak agentziak emandako ebalua-
zioa batzuetan onartzeko eta beste batzuetan
baztertzeko, urratuz hartara, beste behin, objekti-
botasun printzipioa (batzuetan, departamentuek
beren erabakiak justifikatu ere ez dituzte egiten).

Azkenik, ebaluazio prozesuaren amaiera Nafa-
rroako Gobernuaren Departamentu arteko Ebalu-
azio Batzordearen eskuetan dago, baina badirudi
itxura hutsezko funtzio bat duela, eta ez duela ez
aztertzen, ez berrikusten prozedura eta hura gida-
tu behar duten printzipioen betetzea.

Laburbilduz, doktoratu ondoko beka bat hartu
nahi dutenek irizpide ezberdinak dituzten ebalua-
tzaileak izan ditzakete Ebaluaziorako Agentzia
Nazionalean; departamentuan agentziaren ebalu-
azioa alda dezakete edo dagoen horretan onartu
(erabakia justifika dezakete edo zuriz utzi), “Nafa-
rroaren interesekoa” baloratzerakoan Lehendakari-
tza Departamentuko ebaluatzailea topa dezakete
(horrek esan nahi du 0 puntu edo puntu bat lortu-
ko dutela) edo beste edozein (horrek esan nahi du
10 puntutik gora hartuko dutela).

Eta azkenean, Departamentu arteko Ebaluazio
Batzordeak ere ez du prozedura osoaren berrikus-
pen eta azterketa orokorrik egiten.

Hori dela-eta, hauxe jakin nahi dugu:

– Nolako balorazioa egiten du Nafarroako
Gobernuak prozedura horri buruz? Uste al duzu
prozeduran objektibotasunaren printzipio nagusia
betetzen dela?

– Zergatik ez dira oinarrietan ezartzen balora-
zio eta puntuazio irizpide bateratu batzuk, depar-
tamentu guztietako ebaluatzaileak haietaz balia
daitezen? Uste ote du Gobernuak, ebaluatzaile
bakoitzak bere aldetik lan eginez, prozeduraren
objektibotasunaren printzipioa bete daitekeela?

– Zergatik ez ditu Departamentu arteko Ebalu-
azio Batzordeak espediente guztiak eta prozedu-
raren ardatz izan behar duten printzipioen bete-
tzea baloratzen eta berrikusten? 

– Inguruabar horien guztien aurrean, Nafarroa-
ko Gobernuak aldatuko al du prozedura datozen
deialdietan, beka hauek emateko espedienteen
tramitazioan objektibotasunaren printzipioa segur-
tatzeko?

Iruñean, 2006ko ekainaren 20an

Foru parlamentaria: José Miguel Nuin Moreno

Galdera, zenbait ikastetxe eraiki eta berritze aldera obrak egiteko premia-

ri buruzkoa.

FORU PARLAMENTARI MAIORGA RAMIREZ ERRO JAUNAK EGINA

Nafarroako Parlamentuko Mahaiak, 2006ko
ekainaren 26an egindako bilkuran, erabaki zuen
tramitera onartzea foru parlamentari Maiorga
Ramirez Erro jaunak egindako galdera, zenbait
ikastetxe eraiki eta berritze aldera obrak egiteko
premiari buruzkoa. Galdegileak idatzizko erantzu-
na eskatu du.

Erabaki hori betetzeko, Nafarroako Parlamen-
tuko Aldizkari Ofizialean argitara dadin agindu dut.

Iruñean, 2006ko ekainaren 26an

Lehendakaria: Rafael Gurrea Induráin

GALDERAREN TESTUA

Eusko Alkartasuna parlamentu-taldeko foru
parlamentari Maiorga Ramirez Erro jaunak, Lege-
biltzarreko Erregelamenduko 184. artikuluaren eta

hurrengoen babesean, honako galdera hau egin
dio Nafarroako Gobernuko Hezkuntza Departa-
mentuari, idatziz erantzun diezaion.

Ikastexeak eraikitzeko eta eraberritzeko beha-
rra begi bistakoa denez, foru parlamentari honek
hauxe jakin nahi du:

Zer ikastetxetan aurreikusi da eraikitze eta era-
berritze lanak egitea? Lanen hasiera eta amaiera
epeak.

Zer ikastetxetan hasi dira egiten aurreikusitako
lanak?

Zer ikastetxek aurkeztu dute salaketa formala
Hezkuntza Departamentuan toki falta dela eta?

Iruñean, 2006ko ekainaren 21ean

Foru parlamentaria: Maiorga Ramirez Erro

Galdera, “Erresuma baten aroa” izeneko erakusketa bisitatu duen Nafa-

rroako ikastetxe eta unibertsitateetako ikasle kopuruari buruzkoa.

FORU PARLAMENTARI HELENA BERRUEZO VALENCIA ANDREAK EGINA

Nafarroako Parlamentuko Mahaiak, 2006ko
ekainaren 26an egindako bilkuran, erabaki zuen
tramitera onartzea foru parlamentari Helena
Berruezo Valencia andreak egindako galdera,
“Erresuma baten aroa” izeneko erakusketa bisita-
tu duen Nafarroako ikastetxe eta unibertsitateeta-
ko ikasle kopuruari buruzkoa. Galdegileak idatziz-
ko erantzuna eskatu du.

Erabaki hori betetzeko, Nafarroako Parlamen-
tuko Aldizkari Ofizialean argitara dadin agindu dut.

Iruñean, 2006ko ekainaren 26an

Lehendakaria: Rafael Gurrea Induráin

GALDERAREN TESTUA

Socialistas del Parlamento de Navarra parla-
mentu-taldeko foru parlamentari Helena Berruezo
Valenciak, Legebiltzarreko Erregelamenduan
xedatutakoaren babesean, honako galdera hau
aurkeztu du, Nafarroako Gobernuak idatziz eran-
tzun dezan.

• Nafarroako ikastetxe eta unibertsitateetako
zenbat ikaslek ikusi dute “Erresuma baten aroa”
izeneko erakusketa?

• Adierazi, lehen eta bigarren hezkuntzako, lan-
bide heziketako eta unibertsitateko ikasleen zen-
batekoak.

Iruñean, 2006ko ekainaren 21ean

Foru parlamentaria: Helena Berruezo Valencia

Galdera, Gobernuak Lekarozko kaputxinoen ikastetxe izandakoa erosi

izanari buruzkoa.

FORU PARLAMENTARI JOSÉ LUIS ETXEGARAI ANDUEZA JAUNAK EGINA

Nafarroako Parlamentuko Mahaiak, 2006ko
ekainaren 26an egindako bilkuran, erabaki zuen
tramitera onartzea foru parlamentari José Luis
Etxegarai Andueza jaunak egindako galdera,
Gobernuak Lekarozko kaputxinoen ikastetxe izan-
dakoa erosi izanari buruzkoa. Galdegileak idatziz-
ko erantzuna eskatu du.

Erabaki hori betetzeko, Nafarroako Parlamen-
tuko Aldizkari Ofizialean argitara dadin agindu dut.

Iruñean, 2006ko ekainaren 26an

Lehendakaria: Rafael Gurrea Induráin

GALDERAREN TESTUA

Askotariko parlamentu-taldeko foru parlamen-
tari José Luis Etxegarai Anduezak, Legebiltzarre-
ko Erregelamenduan xedatuaren babesean, hona-
ko galdera hau egin du, Nafarroako Gobernuak
idatziz erantzun dezan:

Komunikabideetan agertutako albiste batzuen
bitartez jakin dut Nafarroako Gobernuak Lekaroz-
ko (Baztan) ikastetxea izandakoa erosi duela,

kaputxinoek ehun urtez baino gehiagoz gidatu eta
zuzendu dutena.

Dirudienez itxi eta desegituratu zenetik, aipatu
ikastetxea, guztiok ezagutzen dugun historia eta
izena duena, salgai zegoen. Azken garai hauetan,
gauza jakina eta nabarmena izan da Baztango
Udalak erabakia zuela eraikina eta lurrak erostea
haietan baztandarren onurarako sustapen eta
garapen ekintzak egiteko, udal horrek enkargaturi-
ko azterketa eta jarduketa planari jarraituz.

Parlamentari honen iritziz, Nafarroako Gober-
nuak hori guztia bazekien, komunikabideetan argi-
taratu diren aipamen ugariei esker. Baztango udal-
batza eta herr itar gehienak ere Lekarozko
ikastetxea izandakoaren eraikina eta lurrak espe-
kulaziozko etxebizitza-sustapen baterako erabil-
tzearen aurka agertu dira, halakoetatik ugari ger-
tatzen ari baitira leku askotan eta Nafarroan
bertan ere bai, tamalez.

Nahiz eta ados ez egon Nafarroako Gobernu-
ak Baztango Udalari aldez aurretik ezagutzera ez
ematearekin erosteko zuen erabakia eta horreta-

rako eginiko urratsak, pozik egonen naiz, lehen
batean, ikastetxea erosi izanarekin, baldin eta
erosketa egin bada Baztango Udalari laguntzeko
bere  jarduketa plana aurrera ateratzen, hain
zuzen ere Baztan bera eta baztandarrak garatzeko
helburuarekin.

Hori dela-eta, hauxe jakin nahi dut:

1. Informazio eta azalpen zehatzagoak Nafarro-
ako Gobernuak erosketa egiteko izan duen modu-
ari buruz, bai eta Baztango Udala bezalako entita-
te publiko batekin har tu-emanik ez izateko
arrazoiei buruz ere –hala gertatu dela ematen
baitu–, hartara bi erakundeek betara jardun ahal
izateko. Halaber, jakin nahi dugu zergatik Nafarro-
ako Gobernuak ez dion aldez aurretik eta behar
bezala informatu udalari ikastetxe hori dela-eta
zeuzkan  proiektuei buruz.

2. Lekarozko ikastetxea erosteko zehaztape-
nak, ordaintzeko epea, baldintza edo antzekoak,
bai eta kaputxinoei egindako erosketaren zenbate-
ko ekonomikoa, operazioak Nafarroako Gobernua-
ri dakarzkion zergak eta zamak barne direla. Hala-
ber, salerosketa horri buruzko dokumentazioaren
kopia nahi dugu: Nafarroako Gobernuaren eraba-
kia, salerosketa kontratua edo eskritura publikoa.

3. Ea erosteko kudeaketak zuzenean eta per-
tsonalki jabeekin (kaputxinoekin) egin diren, eta
nork egin dituen. Kudeaketa horietan higiezinen
agentziaren edo enpresaren baten bitartekaritzarik
izan den, eta, kasua bada, zein izan den eta agen-
tzia edo enpresa horrek ordainik jasoko ote duen
horregatik.

4. Erosteko operazioan Lekarozko ikastetxeare-
nak izan eta ondare historiko eta kulturalekoak
ziren ondasunen dohaintza, lagapen, aldi baterako
leku-aldatze edo bestelako konpromisorik kontuan
hartu ote den haiek berreskuratu eta Lekarozko
ikastetxera berriz itzul daitezen –kaputxinoen erki-
degoak beste leku batzuetara eraman zituen–;
kontuan izan behar da Nafarroako Gobernuak
berak, Kultura Departamentuaren bitartez, “interes
berezikotzat” jo zituela ondasun horiek eta, horren-
bestez, babestuta zeudela.

5. Zein helburu, plan eta etorkizuneko proiektu
izan dituen oinarri Nafarroako Gobernuak Lekaroz-
ko ikastetxea erostea erabakitzeko, eta ea asmorik
ote duen Baztango Udalak aurreikusia zuen jardu-
keta plana bete eta azken burura eramateko.

Iruñean, 2006ko ekainaren 21ean

Foru parlamentaria: José Luis Etxegarai Andu-
eza

Galdera, Lekarozko kaputxinoen ikastetxe izandakoa erosteko arrazoiei

buruzkoa.

FORU PARLAMENTARI MAIORGA RAMIREZ ERRO JAUNAK EGINA

Nafarroako Parlamentuko Mahaiak, 2006ko
ekainaren 26an egindako bilkuran, erabaki zuen
tramitera onartzea foru parlamentari Maiorga
Ramirez Erro jaunak egindako galdera, Lekarozko
kaputxinoen ikastetxe izandakoa erosteko arrazoi-
ei buruzkoa. Galdegileak idatzizko erantzuna
eskatu du.

Erabaki hori betetzeko, Nafarroako Parlamen-
tuko Aldizkari Ofizialean argitara dadin agindu dut.

Iruñean, 2006ko ekainaren 26an

Lehendakaria: Rafael Gurrea Induráin

GALDERAREN TESTUA

Eusko Alkartasuna parlamentu-taldeko foru
parlamentari Maiorga Ramirez Erro jaunak, Lege-

biltzarreko Erregelamenduko 184. artikuluaren eta
hurrengoen babesean, honako galdera hau egin
dio Nafarroako Ekonomia eta Ogasun Departa-
mentuari, idatziz erantzun diezaion:

Nafarroako Gobernuak fraide Kaputxinoen
Lekarozko ikastetxea erosi du, 3,15 eta 3,30 milioi
euro arteko zenbatekoa ordainduta.

Foru parlamentari honek hauxe jakin nahi du

– Zergatik erosi du Nafarroako Gobernuak
Lekarozko ikastetxea?

– Zer erabilera emateko asmoa du?

Iruñean, 2006ko ekainaren 22an

Foru parlamentaria: Maiorga Ramirez Erro



Galdera, herritarrei administrazioak jadanik badituen datuak eta agiriak

ez eskatzeko administrazio-prozedurak berrikusteari buruzkoa.

FORU PARLAMENTARI MIGUEL JOSÉ IZU BELLOSO JAUNAK EGINA

Nafarroako Parlamentuko Mahaiak, 2006ko
ekainaren 26an egindako bilkuran, erabaki zuen
tramitera onartzea foru parlamentari Miguel José
Izu Belloso jaunak egindako galdera, herritarrei
administrazioak jadanik badituen datuak eta agi-
riak ez eskatzeko administrazio-prozedurak berri-
kusteari buruzkoa. Galdegileak idatzizko erantzu-
na eskatu du.

Erabaki hori betetzeko, Nafarroako Parlamen-
tuko Aldizkari Ofizialean argitara dadin agindu dut.

Iruñean, 2006ko ekainaren 26an

Lehendakaria: Rafael Gurrea Induráin

GALDERAREN TESTUA

Izquierda Unida de Navarra-Nafarroako Ezker
Batua parlamentu-taldeko foru parlamentari
Miguel José Izu Bellosok, Legebiltzarreko Errege-
lamenduan ezarritakoaren babesean, honako gal-
dera hau egin du, idatziz erantzun diezaioten:

Herri administrazioen araubide juridikoaren eta
administrazio prozedura erkidearen azaroaren
26ko 30/1992 Legearen 35. artikuluak aitortzen
ditu herritarren eskubideak administrazio publikoe-
kiko harremanei dagokienez, eta horien artean, f)
letran, ezartzen du “herritarrek eskubidea dutela
ez aurkezteko kasuan kasuko prozedurari aplika
dakizkiokeen arauetan eskatzen ez den agiririk,
ezta horretan diharduen administrazioak dagoene-
ko bere esku duen agiririk ere”. Xedapen hori admi-
nistrazio publiko guztiei aplikatzekoa den oinarriz-
ko leger iaren zati da eta, halaber, Foru
Komunitateko administrazioari buruzko abendua-
ren 3ko 15/2004 Foru Legearen 9.4. artikuluan
jaso da: “Herritarrek eskubidea dute kasuan kasu-
ko prozedurari aplikatzekoak diren arauek ezart-
zen ez dituzten agiriak edo jadanik Foru Komuni-
tateko administrazioaren esku daudenak ez
aurkezteko. Horretarako, herritarrek agiria dagoen
espedientea identifikatu ahal izanen dute, eta
organo eskudunek ere eskatu ahal izanen diete
interesdunei hori egin dezaten”.

Foru parlamentari honek galdera egin zuen
beken deialdi bati buruz; izan ere, administrazioak
dagoeneko bere esku dituen agiriak aurkezteko
eskatu zitzaien interesdunei (PES-161/06). 2006ko
maiatzaren 26an, Ogasun kontseilariak, aipatu

galderari erantzunez, azaldu zuen Koordinazio
Batzordea lanean ari dela deialdi guztiak berrikus-
ten, departamentu guztien jarduketa-irizpideak
koordinatzeko eta bateratzeko. Halaber, aipatu
zuen zehazki dirulaguntzen arloan lantalde bat
sortu dela, dirulaguntzak kudeatzeko prozesua
errazteko eta diseinatzeko, eta horren helburua
da, besteak beste, ezinbestekoa ez den dokumen-
tazioa ezabatzea eta datuak ziurtatzeko prozesu
hori automatizatzea, izapideak arintze aldera.

Foru parlamentari honek jakin duenez, ez dira
administrazioko organoak herritarrei foru erkidego-
ko administrazioak dagoeneko bere esku dituen
agiriak edo datuak eskatzen dizkien bakarrak –eta
jardunbide hori lehenbailehen baztertzea espero
dut–. Administrazioaren ente instrumentalak diren
sozietate publikoek ere eskatzen dituzte halakoak.
Adibidez, ohikoa da Viviendas de Navarra S.A.
sozietateak errenta aitorpenaren kopia eskatzea,
babes ofizialeko etxebizitzak esleitzeko baremoa
aplikatu ahal izateko. Egia da Vinsa ez dela admi-
nistrazioaren organo bat, eta, horrenbestez, ez
dituela bete behar herritarrek administrazioarekiko
harremanetan dituzten eskubideak bermatzeko
betebehar horiek. Hala ere, kontraesankorra da
administrazioak zuzenean jarduten duenean herri-
tarrei eskubide batzuk aitortzea eta, aldiz, eskubi-
de horiek ez aitortzea jarduketa sozietate publiko
bat bezalako entitate instrumental baten bidez egi-
ten denean. Entitate instrumental horien erabilpe-
nak arintasuna dakar, zuzenbide pribatuaren pean
jarduten baitute, baina horrek ez luke berekin eka-
rri beharko herritarren bermeen murrizketarik.

Hori guztia dela eta, Nafarroako Gobernuak
honako galdera hauei erantzun diezaien nahi
dugu:

Aurreikusi al da herritarrei administrazioak
dagoeneko bere esku dituen agiriak edo datuak
ez eskatzeko xedearekin egiten ari diren adminis-
trazio prozeduren berrikusketa-lan horretan sozie-
tate publikoak sartzea? Aurreikusi al da sozietate
publiko horiek, zehazki Viviendas de Navarra S.A.
sozietateak, parte hartzea datuak kontrolatzeko
prozesuaren automatizazioan?

Iruñean, 2006ko ekainaren 22an

Foru parlamentaria: Miguel José Izu Belloso

G saila:
TXOSTENAK, DEIALDIAK ETA PARLAMENTUKO INFORMAZIOA

Deialdia, Nafarroako Parlamentuan gelazainak aldi baterako kontratatze-

ko hautagaien zerrenda egitekoa.

Nafarroako Parlamentuko Mahaiak, 2006ko
ekainaren 12an egindako bileran, ondoko erabakia
hartu zuen, besteak beste:

1. Nafarroako Parlamentuan gelazainak aldi
baterako kontratatzeko hautagaien zerrenda egite-
ko deialdia onestea.

2. Nafarroako Parlamentuko Aldizkari Ofiziale-
an eta Nafarroako Aldizkari Ofizialean argitara
dadin agintzea.

Iruñean, 2006ko ekainaren 12an

Lehendakaria: Rafael Gurrea Induráin

Deialdia, Nafarroako Parlamentuan

gelazainak aldi baterako kontratatze-

ko hautagaien zerrenda egitekoa

O I N A R R I A K

1. Helburua.

Deialdi honen xedea da hautapen proben
bidez eratzea gelazain lanpostuan aritzeko hauta-
gaien zerrenda bat, Nafarroako Parlamentuan sor-
tzen diren beharrei aldi baterako erantzuna emate-
ko, Nafarroako Parlamentuaren zerbitzuko aldi
baterako langileak kontratatzeari buruz Erregela-
menduan xedatutakoarekin bat.

2. Parte-hartzaileen betebeharrak.

Eskabideak aurkezteko epea amaitzen den
egunean izangaiek honako baldintza hauek bete
behar dituzte:

a) Nazionalitatez espainiarra eta adinez nagu-
sia izatea.

b) Eskabideak aurkezteko epea amaitzen den
egunean eskola graduatuaren edo lehen graduko
lanbide heziketaren titulua izatea edo ofizialki hori-
en baliokidetzat jotzen direnen jabe izatea edo
hura eskuratzeko eskubideak ordaindu izanaren
egiaztagiria edukitzea.

c) Kasuan kasuko eginkizunetan aritzeko
behar den gaitasun fisiko eta psikikoa izatea.

d) Eginkizun publikoak betetzeko desgaiturik
edo bazterturik ez egotea eta administrazio publi-
koren bateko zerbitzutik bereizia ez izatea.

Baldintza guztiak agiri bidez egiaztatu beharko
dituzte hautatzen diren eta aldi baterako kontrata-
tzeko deia jasotzen duten izangaiek, adierazten
zaien unean, kontratua formalizatu aurretik.

Aurreko baldintza horiek eskabideak aurkezte-
ko epea amaitzen denean bete beharrekoak direla
ulertuko da, bai eta hautatzeko prozeduran eta
kontratatzeko unean ere.

3. Eskabideak.

3.1. Deialdian parte hartzeko eskabideak Nafa-
rroako Parlamentuko erregistro orokorrean, Iruñe-
ko Navas de Tolosa kaleko 1ean, aurkeztu ahalko
dira, edo Herri administrazioen araubide juridikoa-
ren eta administrazio prozedura erkidearen azaro-
aren 26ko 30/1992 Legearen 38.4 artikuluan
aurreikusitako moduetakoren batean.

Eskabideak deialdi honetako I. eranskinean
argitaratutako ereduaren araberakoak izanen dira
eta Nafarroako Parlamentuaren erregistro oroko-
rrean Navas de Tolosa kalea, 1, Iruña, eskuratu
ahal izanen dira edo, bestela, Nafarroako Parla-
mentuko webguneko (www.parlamento-nava-
rra.es) “lanpostuetarako deialdiak” izeneko atale-
an; ber tan, izangaiek adierazi beharko dute
ezarritako baldintza guztiak betetzen dituztela,
betiere eskabideak aurkezteko epea amaitzen den
eguna kontuan harturik.

3.2. Ezgaitasuna duten izangaiek, ariketa egin
ahal izateko denbora edo baliabideetan egokitza-
penik behar badute, zilegi izanen dute eskabidean
eskatzea, eta hartarako, aparteko orri batean adi-
erazi beharko dute nolako ezgaitasuna duten eta
zer egokitzapen eskatzen duten. Horrekin batera,
legeen arabera minusbaliatuak direla frogatzeko



agiria ere aurkeztu beharko dute, organo eskudu-
nak emana.

4. Eskabideak aurkezteko epea.

Eskabideak aurkezteko epea hamabost egun
naturalekoa izanen da, deialdi hau Nafarroako
Aldizkari Ofizialean argitaratu eta biharamunetik
hasita.

5. Behin-behineko zerrendak.

Eskabideak aurkezteko epea iraganik, Nafarro-
ako Parlamentuko lehendakariak onartu eta baz-
tertuen behin-behineko zerrenda jarriko du jendau-
rrean Nafarroako Parlamentuko iragarki oholean
eta www.parlamento-navarra.es web orrian.

Egun horretatik aurrera eta ondoko bost egun
baliodunetan izangaiek erreklamazioak egin ahal-
ko dituzte edo eskabidean egindako akatsak
zuzendu.

Izangai bazterturik ez badago, zuzenean one-
tsiko da behin betiko zerrenda.

6. Behin betiko zerrendak.

Izangai onartu eta baztertuen behin betiko
zerrendarekin batera jakitera emanen da hautapen
proba egiteko eguna eta tokia; aurreikusirik dago
irailean egitea.

7. Epaimahai kalifikatzailea.

7.1. Hauexek izanen dira epaimahai kalifikatzai-
leko kideak:

Kontratazio mahaiburua: Jesús Javier Marcote-
gui Ros jauna, Nafarroako Parlamentuko lehen
idazkaria.

Ordezkoa: Félix Taberna Monzón jauna, Nafa-
rroako Parlamentuko bigarren idazkaria.

Epaimahaiko kidea: Francisco del Cerro Paúl
jauna, Nafarroako Parlamentuko Zerbitzu Oroko-
rretako burua.

Ordezkoa: Maria Victoria Larrañeta Lizarrondo
andrea, Nafarroako Parlamentuko teknikari diplo-
matua.

Epaimahaiko kidea: Antonio Ansorena Urriza
jauna, Nafarroako Parlamentuko Gelazainen Uni-
tateko burua.

Ordezkoa: Olga Urmeneta Marin andrea, Nafa-
rroako Parlamentuko gelazaina.

Epaimahaiko kidea: Jesús María Torres Ibarro-
la jauna, Nafarroako Parlamentuko Langileen
Batzordeak izendatua.

Ordezkoa: Isabel Fadrique Garde andrea,
Nafarroako Parlamentuko Langileen Batzordeak
izendatua.

Epaimahaiko idazkaria: Adolfo Morales Gordo
jauna, Nafarroako Parlamentuko legelaria.

Ordezkoa: Nekane Iriarte Amigot, Nafarroako
Parlamentuko legelaria.

7.2. Abstentziorako eta errefusatzeko legez
ezarritako arrazoiak aplikatuz, epaimahaiaren osa-
ketan aldaketarik izanez gero, argitara emanen
litzateke izangai onartuen eta baztertuen behin
betiko zerrendarekin batera.

7.3. Epaimahaia hautapen probak hasi aurretik
eratu beharko da.

7.4. Epaimahaia ezin izanen da eratu, ezta jar-
dun ere, kideen gehiengo osoa bildu gabe.

7.5. Epaimahaiak gehiengoz ebatziko ditu deial-
diaren oinarriak ulertu eta aplikatzeko moduaz sor
daitezkeen arazo guztiak.

7.6. Epaimahaiak aholkulari adituak erabili
ahalko ditu probarako. Aholkulari horiek dagozkien
espezialitate teknikoetan aritzera mugatuko dira,
eta epaimahaiari horietan baizik ez diote lagundu-
ko.

8. Hautapen prozesuaren garapena eta balo-

razioa.

8.1. Hautaketa egiteko II. eranskineko gaiei
buruzko 50 galderako galdetegi bat erabiliko da.
Lau aukerako erantzunak eskainiko dira.

Probaren puntuazioa 50 puntu bitartekoa iza-
nen da, eta bazterturik geldituko dira gutxienez 25
puntu lortzen ez dituzten izangaiak.

Ariketaren kalifikazioa lortzeko, asmatutakoen-
gatik lorturiko puntuei 0,33 puntu kenduko zaizkie
erantzun oker bakoitzeko. Zuriz utzitako erantzu-
nak ez dira zigortuko.

Epaimahaiak proba horren iraupena finkatuko
du. Ezin izanen da ordubetekoa baino luzeagoa
izan.

8.2. Hautapen proba egiteko, denbora eta bali-
abide egokitzapenak jarriko dira hala eskatzen
duten minusbaliatuentzat, eskabidean azaldutako-
aren arabera.

9. Gainditu dutenen zerrenda eta deialdia.

9.1. Proba gainditu dutenen zerrenda Nafarroa-
ko Parlamentuko iragarki oholean eta www.parla-
mento-navarra.es webgunean argitaratuko da,
guztira lorturiko puntuazioaren araberako hurren-
keran.

Berdinketak ebatziko dira akats gutxiago egin
duen hautagaiaren alde, eta, halakorik izan ezean,
hautagai zaharrenaren alde.

9.2. Gainditu duten izangaiei deitu ahalko zaie
Nafarroako Parlamentuan sortzen diren beharren
arabera, deialdian ezarritako oinarriekin eta aplika-
tzekoak diren gainerako arauekin bat, eta aldi
baterako administrazio kontratua eginen zaie,
gelazain gisa, D mailan; lanpostu horri dagozkion
lansariak izanen dituzte, plantillako langile finkoek
atxikiak dituztenak kenduta.

9.3. Izangaiei deitzeko kontuan hartuko da
Nafarroako Administrazio Publikoen Zerbitzuko
Langileriaren Estatutuaren Testu Bateginaren zaz-
pigarren xedapen gehigarrian, 3. idatz-zatian, eza-
rritakoa (Foru Komunitatean ezgaitasuna duten
pertsonek enplegua lortzeari buruzko maiatzaren
31ko 16/2002 Foru Legeak emandako testua).

9.4. Kontratatuei alta emanen zaie Gizarte
Segurantzaren Araubide Orokorrean eta bertan
afiliatuko dira, beraz haiek ordaindu beharko dute
kasuan kasuko kuota eta PFEZaren atxikipenaren
zenbatekoa.

9.5. Aldi baterako kontrataziorako izangaien
zerrendak sei urteko indarraldia izanen du, Nafa-
rroako Parlamentuaren zerbitzuko aldi baterako
langileak kontratatzeari buruzko Erregelamendua-
rekin bat.

10. Helegiteak.

10.1. Deialdi honen, deialdi honetako oinarrien
eta Nafarroako Parlamentuko Mahaiak deialdi hau
dela-eta hartzen dituen gainerako erabakien aurka
ondoko helegiteetako bat aurkez daiteke:

a) Aukerako berraztertze-helegitea, Legebiltza-
rreko Mahaiari zuzendua, egintza edo erabakia
jakinarazi edo argitara eman eta biharamunetik
kontatzen hasita hilabeteko epean.

b) Administrazioarekiko auzi-helegitea, Nafarro-
ako Auzitegi Nagusiko Administrazioarekiko Auzien
Salari zuzendua, erabakia jakinarazi edo argitara
eman eta biharamunetik kontatzen hasita bi hila-
beteko epean.

10.2. Nafarroako Parlamentuko lehendakariak
edo epaimahai kalifikatzaileak deialdi hau aplika-
tzeko gauzatzen dituzten gainerako egintzen
aurka, gora jotzeko helegitea jarri ahalko da, Nafa-

rroako Parlamentuko Mahaiari zuzendua, egintza
edo erabakia argitara eman edo jakinarazi eta
biharamunetik kontatzen hasita hilabeteko epean.

I. ERANSKINA
Eskabide eredua

Izen-deiturak: ....................................................
NAN zenbakia: ................... Jaioteguna: 19....(e)ko
...................aren .....(e)an (adinez nagusia). Jaiote-
rria: .......................... Helbidea (herria, kalea, zen-
bakia, solairua eta posta kodea): ...........................
Telefono zenbakia: finkoa, ...........; sakelakoa, .......
Helbide elektronikoa: ...........................

AZALTZEN DUT:

Nafarroako Parlamentuan sortzen diren beha-
rren arabera, gelazainak aldi baterako kontratatze-
ko izangaien zerrenda bat hautapen proben bidez
egiteko deialdia onetsi eta 2006ko
......................aren ..............(e)ko Nafarroako Aldiz-
kari Ofizialean argitaratu da.

Deialdian eskatzen diren baldintza guztiak
betetzen ditut, alegia:

a) Nazionalitatez espainiarra eta adinez nagu-
sia izatea.

b) Eskola graduatuaren edo lehen graduko lan-
bide heziketaren titulua izatea edo ofizialki horien
baliokidetzat jotzen direnen jabe izatea, edo eska-
bideak aurkezteko epea amaitzen den egunean
hura eskuratzeko baldintzak betetzea.

c) Kasuan kasuko eginkizunetan aritzeko behar
den gaitasun fisiko eta psikikoa izatea.

d) Eginkizun publikoak betetzeko desgaiturik
edo bazterturik ez egotea eta administrazio publi-
koren bateko zerbitzutik bereizia ez izatea.

Minusbaliotasuna duela, eta beraz eskabide-
ari eransten zaion egokitzapena eskatzen duela
adierazten diren arrazoiengatik. (Beste orri batean
zehaztuko dira minusbaliotasunaren arrazoiak eta
eskatutako egokitzapenak).

ESKATZEN DUT:

Onartua izatea deialdi horretan, kasuan kasuko
hautapen proban parte hartzeko.

Iruñean, 200....(e)ko ...................aren .....(e)an.

(Sinatuta)

II. ERANSKINA
GAIAK:

1. gaia. Espainiako 1978ko Konstituzioa: egitu-
ra, edukia eta printzipioak. Oinarrizko eskubideak
eta askatasun publikoak. Betebeharrak. Auzitegi
Konstituzionala.

2. gaia. Koroa. Gorte Nagusiak: eraketa, antola-
kuntza eta eskurantzak. Arar tekoa. Nazioko
Gobernua: izendatzea eta karguak uztaraztea.

3. gaia. Nafarroako Foru Eraentza Berrezarri
eta Hobetzeari buruzko Lege Organikoa: egitura
eta funtsezko edukia. Atariko Tituluaren edukia.

4. gaia. Nafarroako erakundeak: Nafarroako
Gobernua eta lehendakaria. Comptos Ganbera.
Arartekoa. Nafarroako Kontseilua.

5. gaia. Nafarroako Parlamentua: ezaugarri oro-
korrak, hautaketa eta eginkizunak.

6. gaia. Parlamentuaren antolaketa. Lehenda-
karia. Mahaia eta Eledunen Batzarra. Batzordeak.
Osoko Bilkura. Batzorde Iraunkorra.

7. gaia. Nafarroako Parlamentuaren funtziona-
mendua: deialdiak, bilkurak, eztabaidak eta bozke-
tak.

8. gaia. Parlamentuaren administrazioa. Zerbi-
tzuen egitura eta eginkizunak.

9. gaia. Parlamentuaren administrazioa. Nafa-
rroako Parlamentuko langileak: motak, hautatzeko
sistemak eta sartzeko baldintzak. Lanpostuak
betetzea. Egoera administratiboak.

10. gaia. Nafarroako Parlamentuko langileen
eskubideak eta betebeharrak. Bateraezintasunen
araubidea. Diziplinako araubidea. Langileen ordez-
kariak.

11. gaia. Herritarrek administrazio publikoetan
dauzkaten eskubideak. Herritarrari arreta ematea:
abegi egitea eta informazioa.

Izen-deiturak   ....................................................................................................................................................

Helbidea ............................................................................................................................................................

Telefonoa ............................................................... Hiria  ..............................................................................

P. K. ................................................................ Probintzia  ..............................................................................

Ordaintzeko:

Dirua Nafarroako Kutxako 2054/0000 41 110007133.9 zenbakiko kontu korrontera igorri edo bertan
sartu.

NAFARROAKO PARLAMENTUKO
ALDIZKARI OFIZIALA

HARPIDETZA
ORRIA

Nafarroako Parlamentuko Mahaiaren erabakia, 2006ko maiatzaren

29koa, egoitzaren garbiketarako lehiaketa publikorako deialdia egiten

duena.

AKATS ZUZENKETA

Legebiltzarreko Mahaiaren ekainaren 26ko
erabakiaz, akatsak zuzendu dira aipatu lehiaketa-
ko klausula administratibo eta teknikoen orrian.
Lehiaketako iragarkia 2006ko ekainaren 16ko 72.
Nafarroako Aldizkari Ofizialean argitaratu zen.

Horrenbestez, lizitazioaren gehieneko aurre-
kontua zuzendu da, eta eskaintzak aurkezteko
beste epe bat zabaldu da –aurreko iragarkiko
epea baliorik gabe utzi da–.

Lizitazioaren gehieneko aurrekontua:

261.000 euro. (BEZa barne).

Eskaintzen aurkezpena: Eskaintzak aurkezte-
ko epearen amaiera: iragarki hau Nafarroako
Aldizkari Ofizialean argitaratu eta biharamunetik
kontatzen hasita hogeita zazpigarren eguneko
12:00etan; epearen azken eguna baliogabea bada
(larunbata, jai eguna edo igandea), hurrengo egun
baliodunera arte luzatuko da.

Iruñean, 2006ko ekainaren 26an

Lehendakaria: Rafael Gurrea Induráin



Nafarroako Parlamentuko A.O. / VI. legegintzaldia 66. zk. / 2006ko ekainaren 30a

20

IDAZKARITZA ETA ADMINISTRAZIOA

NAFARROAKO PARLAMENTUA

«Nafarroako Parlamentuko Aldizkari Ofiziala»

Navas de Tolosa, 1

31002  IRUÑA

Inprimatzailea: Gráficas Lizarra, SL (Lizarra). Lege Gordailua: NA    363-1995
Paper ekologiko birziklatua

HARPIDETZAREN PREZIOA

ALDIZKARI OFIZIALA ETA BILKURA EGUNKARIA

Urtebete ................................................................. 43,95 euro

Aldizkari Ofizialaren prezioa, aleko .................... 1,15 »

Bilkura Egunkariaren prezioa, aleko .................... 1,30 »


